
Dari Asia ke Utara Amerika, melalui Timur Tengah, Afrika dan Eropah, kesimpulannya tidak dapat dielakkan: dhamir Islam kontemporer dalam krisis yang meruncing. 

Bagaimana untuk menjadi Muslim hari ini? Bagaimana untuk berpegang kepada prinsip seseorang sementara kekal terbuka kepada dunia? Bagaimana umat Islam menangani kepelbagaian mereka dan mengatasi pembahagian mereka yang beragam? Dapatkah majoriti masyarakat Muslim mencipta model baru untuk pembangunan, pendidikan dan keadilan sosial; dapatkah mereka bayangkan alternatif ekonomi?   

Krisis terus mengheret; tiada jawapan yang tampaknya terlihat. Cahaya di hujung terowong hanya bayangan ilusi.


Makhluk yang bebas

Pesan spiritual, agama dan falsafah Islam adalah sejelas tuntutannya. Manusia adalah mahkluk bebas yang harus mengambil peranan yang penuh untuk kebebasan mereka dengan berjuang secara rohani dan intelek untuk meraih keamanan.  
Islam bermakna pencarian keamanan: terhadap dhamir dan juga masyarakat – keamanan antara rakyat dan juga bangsa. Pesannya menuntut supaya kita tidak mengabaikan satu kondisi dari keamanan, untuk terus menetapkan dalam fikiran urutan dan keutamaan dari matlamat yang terakhir. Dan sekiranya yang terakhir dari matlamat ini adalah untuk merespon kepada Pencipta, dan untuk menyintaiNya, jika inti harapan melangkaui ufuk kehidupan duniawi kita, ia tidak kurang benar bahawa kehidupan di dunia ini (“jangan lupakan habuan kamu di dunia ini”), ilmu (suatu pesan untuk mereka “yang mempunyai akal budi”), maruah (“Kami telah angkat darjat anak-anak Adam”), kebebasan (“Tiada paksaan dalam agama”) dan keadilan (“Tuhan menyuruh pada keadilan dan kecemerlangan rohani”) adalah nilai dan prinsip, dan objektif untuk dicapai di sini dan sekarang.  
Matlamat akhir kita adalah jelas; orang beriman harus terlibat dalam jihad terhadap kemanusiaan, maruah dan dhamir dengan seluruh hati, pemikiran dan jiwa mereka.
Sebagai makhluk yang bebas mereka dituntut untuk bertindak, dengan seluruh kekuatan dari keimanan mereka, dan untuk mereformasi diri mereka dan dunia. Kepercayaan dan keimanan kepada yang Satu dan Tunggal bermakna bahawa mereka tidak harus sesekali menyingkirkan harapan di kalangan manusia. 

Tanda yang paling menyerlah, dan paling serius dari krisis terhadap dhamir Islam kontemporer dapat ditemui dalam pembalikan dari cara dan tujuan, dan dalam penjungkirbalikan urutan dari yang dasar dan sekunder.
Pembalikan dan penjungkirbalikan jelas menggambarkan krisis yang mencengkam hampir setiap aspek dari aktiviti manusia, sehingga dan termasuk pesan spiritual Islam.   
Orang beriman diseru untuk menghayati kehidupan mereka di hadapan yang Satu dan Tunggal, dengan secara sedar bersikap “seolah mereka dapat melihatNya”. Tetapi ramai hari ini, taksub dengan tindakan, organisasi, dan gerakan mereka, dengan kuasa dan wang bertindak atas namaNya sambil melupakan tujuan yang akhir. Cara telah menggantikan tujuan, dan basis spiritual dari tindakan telah hilang, seperti seorang yang bersembahyang yang menumpukan perhatiannya yang sepenuhnya pada gerakan ritual dari tubuhnya sementara terlupa untuk mengarahkan hatinya ke atas.     

Spiritualisme Palsu

Dalam kekecewaan, sebahagian telah cuba untuk menahan arus dengan beralih kepada ajaran spiritual atau menyertai perkumpulan mistik. Sebahagian telah menemui keseimbangan yang asli, sementara dari kalangan yang lain kita dapat melihat repot yang keterlaluan.  
Sementara kerohanian harus membantu kita dalam merubah kehidupan kita, pengalaman spiritual kelompok manusia tersebut berdiri terpisah dari kehidupan mereka, yang hampir seluruhnya langsung tidak tersentuh oleh ajaran spiritual dan etika yang mereka dakwa mengikutinya.
Pun begitu yang lain mengarahkan hati mereka hampir seluruhnya kepada jagoan dan pembimbing yang mereka agungkan, menyusutkan diri mereka pada situasi keanak-anakan.   
Tetapi pada inti pesan Islam terbentang pembentukan makhluk yang bebas, bertanggungjawab dan mandiri dalam hubungannya dengan Tuhan dan dengan manusia. Kita telah memasuki zon yang merbahaya di mana spiritual Muslim yang sesat melahirkan manusia yang sama ada berpotensi menderita skizofrenia atau menanggung kepincangan emosi yang serius.  
Pendidikan dhamir harus mengingatkan kita tentang matlamat akhir dari kewujudan kita; jika tidak ia berakhir dengan mengabaikan hal yang paling basik dari semua ajaran. Pengasingan spiritual adalah suatu cara yang matlamat akhirnya adalah perdamaian diri manusia dengan hatinya dalam keadaan tawaduk dan aman. Untuk mengasingkan diri seseorang hanya semata-mata untuk tujuan pengasingan mungkin menjadi, dalam perspektif ini, suatu perangkap yang dipasang oleh ego yang harus ditakluk dan yang, secara jahat, mungkin berakhir mendominasinya sekali lagi: pembalikan adalah suatu yang merusak.

Cara atau matlamat?
Kita menemui pembalikan yang sama apabila kita mengkaji persoalan tentang undang-undang dan peraturan Islam (yang halal dan haram) dalam dunia hari ini. Sama ada persoalan tentang praktis individu atau aturan sosial, atau malah dari aplikasi perundangan, kita berdepan dengan dilema yang sama: norma hipertrofi yang mengekang, menghalang dan menuduh sementara terlupa matlamat akhir untuk dicapai di mana peraturan dan undang-undang yang serupa itu juga yang dibangunkan pertamanya.
Mengabaikan tren literalis yang utama, refleksi ini dapat dilihat di kalangan segerombolan besar ahli fikah (fuqaha) dan orang-orang beriman yang sederhana yang mengelirukan penghormatan untuk norma –sementara gagal untuk mengambil kira konteks dan matlamat yang akhir – dengan kebenaran dan kepastiannya. Undang-undang harus menjadi cara; sekarang ia telah ditukar menjadi tujuan.     

Tentunya, kita harus tegaskan, dan tekankan, bahawa praktis yang jelas dan tidak berubah, tugas dan larangan wujud dan harus dihormati. Ia juga benar bahawa sebahagian darinya perlukan pengetahuan tentang konteks di mana ia terpakai sekiranya kita ingin untuk kekal berpaut kepada logikanya. Sekiranya kita gagal melakukannya, isu yang fundamental telah diabaikan: definisi-yang keterlaluan terhadap norma membuatkannya mungkin untuk mengabsahkan sikap yang mungkin sah secara hukum, tetapi tidak menghormati etika Islam dalam hal tindakan.     

Pelayanan terhadap haiwan menyediakan suatu contoh yang baik. Memfokuskan kepada kualiti yang halal dari daging yang disembelih mengikut undang-undang Islam yang ketat menyebabkannya mengabaikan, dan tidak mencabar, pelayanan yang tidak dapat diterima terhadap makhluk hidup (termasuk oleh orang Islam).
Contohnya banyak: watak yang absah dari undang-undang sama sekali tidak menjamin dasar tingkah laku yang berakhlak. Hal ini berlaku dalam lapangan yang beragam seperti keadilan sosial, hubungan antara wanita dan lelaki, rasisme, pluralisme, dan sebagainya. 
Keasyikan dengan norma merubahnya kepada matlamat yang akhir; ia tidak lagi suatu cara untuk menyampaikannya kepada tujuan, tetapi telah menjadi tujuannya sendiri, suatu pembalikan dari keutamaan: intipatinya dilupakan dan lenyap.
Nabi Muhammad (saw) jelas mendefinisikan pesannya dalam rangka undang-undang dan peraturan tetapi juga yang mengatasi dan melangkauinya: “Aku diutuskan untuk menyempurnakan pembawaan [akhlak] yang baik.” Suatu undang-undang adalah sebaik matlamat akhirnya yang memberikannya maknanya. Untuk bersembahyang tanpa mengingati Yang Esa tidak lagi bermakna sembahyang.
Krisisnya gawat. Untuk memecahkannya harus ada satu kebangkitan, suatu pembaharuan, dan satu revolusi – dalam pemahaman literal – terhadap cara pemikiran kita.  
Apa yang disingkap oleh keadaan kebingungan sekarang, pembalikan dan penjungkirbalikan adalah keadaan pemikiran, psikologi kolektif yang, selama generasi, telah cuba untuk menyatukan – sehingga ke titik merubahnya kepada watak kedua – idea tentang seorang mangsa yang harus melingkungi dirinya dengan undang-undang, peraturan dan larangan sehingga dia akhirnya menyahnatur makna sebenar dari  ajaran Islam.       
Dibentuk oleh pemangsaan psikologi, sentiasa berada dalam defensif, norma sesungguhnya menjadi suatu objektif dalam dan terhadap dirinya, suatu rangka yang harus dibenarkan untuk menghalang kehilangan kepribadian, pengasingan dan akhirnya, penguraian dari diri. Sikap yang seperti ini, yang cukup lumrah sebagai refleksi pertama untuk survival, hanya boleh menghasilkan suatu krisis keyakinan dan makna sekiranya kita terus terperangkap olehnya, sebagaimana keadaan kita hari ini.  
   
Kita sedang menghampiri ke hujung kitaran sejarah sebagai mana peradaban Islam telah alami beberapa kali sebelum ini. Ulama dan pemikir dari generasi baru akan muncul untuk membawa reformasi yang fundamental tentang cara untuk membaca teks suci dalam suatu semangat pembaharuan, keyakinan dan keberanian.    

Wanita dan lelaki yang menjelmakan pembaharuan dhamir yang menentang dehumanisasi terhadap keadaan spiritual mereka, yang enggan menerima dunia sebagaimana ianya, dan yang komited kepada pembaharuan dalam dhamir dan masyarakat mereka, bukan dengan menyesuaikan dengan apa yang mereka telah jadi, tetapi dengan merubahnya dan menuntunnya kepada apa yang mereka harus jadi, dalam kebebasan,maruah dan keamanan.    

* Tariq Ramadan, ahli akademik dan penulis dari Swiss, adalah Profesor Pengajian Islam Kontemporer di Fakulti Pengajian Ketimuran di Universiti Oxford. 

